
PEDAGOGIK JARAYONDA 
KOGNITIV RIVOJLANISHGA 
TA’SIR QILUVCHI OMILLAR 

VA BU FAOLIYATNI 
RIVOJLANTIRUVCHI 

INTERAKTIV METODLAR VA 
TEXNOLOGIYALAR

Abdiraimova Gulrux Samad qizi
Qarshi xalqaro universiteti

“Ijtimoiy gumanitar fanlar” kafedrasi dotsenti v.b.
ORCID: 0009-0007-7766-6336

Annotatsiya: Mazkur maqolada pedagogik jarayonda kognitiv rivojlanishga ta’sir ko‘rsatuvchi ijtimoiy, psixologik, peda-
gogik va texnologik omillar tizimli tahlil qilinadi. Tadqiqotda insonning bilish faoliyatini faollashtirishda interaktiv metodlar 
va zamonaviy ta’lim texnologiyalarining roli ilmiy-nazariy asosda yoritilgan. Muallif kognitiv rivojlanishning asosiy psixo
logik komponentlari – idrok, tafakkur, diqqat, xotira va ijodiy fikrlashning uzviy bog‘liqligini ko‘rsatib beradi hamda ularni 
rivojlantirishda o‘qituvchining metodik mahorati ahamiyatini asoslaydi. Maqolada “Aqliy hujum”, “Fishbone”, “Case-study”, 
“Mind Mapping” kabi interaktiv metodlarning kognitiv faoliyatni rag‘batlantirishdagi samaradorligi, shuningdek, AKT, gami
fikatsiya, VR/AR texnologiyalari va STEAM yondashuvlarining integratsion imkoniyatlari tahlil qilingan. Tadqiqot natijalari 
o‘quvchilarda metakognitiv kompetensiyalarni shakllantirish, mantiqiy va ijodiy tafakkurni rivojlantirish jarayonida inter-
aktiv muhit yaratishning muhimligini tasdiqlaydi.

Kalit so‘zlar: kognitiv rivojlanish, interaktiv metodlar, pedagogik texnologiyalar, metakognitiv strategiyalar, ta’lim jarayoni, 
STEAM, gamifikatsiya.
Abstract: This article provides a systematic analysis of the social, psychological, pedagogical, and technological factors 
influencing cognitive development in the educational process. The study reveals the scientific and theoretical foundations 
of the role of interactive methods and modern educational technologies in activating human cognitive activity. The author 
demonstrates the interconnection between the main psychological components of cognitive development – perception, 
thinking, attention, memory, and creative imagination – and substantiates the significance of the teacher’s methodological 
competence in fostering these abilities. The article analyzes the effectiveness of interactive methods such as “Brain-
storming,” “Fishbone,” “Case-study,” and “Mind Mapping” in stimulating cognitive activity, as well as the integrative poten-
tial of ICT, gamification, VR/AR technologies, and the STEAM approach. The research results confirm the importance of 
creating an interactive learning environment for developing metacognitive competencies, enhancing logical reasoning, 
and fostering students’ creative thinking.

Key words: cognitive development, interactive methods, pedagogical technologies, metacognitive strategies, educa-
tional process, STEAM, gamification.
Аннотация: В данной статье системно анализируются социальные, психологические, педагогические и тех-
нологические факторы, влияющие на когнитивное развитие в педагогическом процессе. В исследовании 
раскрыта научно-теоретическая основа роли интерактивных методов и современных образовательных тех-
нологий в активизации познавательной деятельности человека. Автор показывает взаимосвязь основных пси-
хологических компонентов когнитивного развития – восприятия, мышления, внимания, памяти и творческого 
воображения, а также обосновывает значение методического мастерства преподавателя в их формировании. 
В статье проанализирована эффективность интерактивных методов, таких как “Мозговой штурм”, “Fishbone”, 
“Case-study”, “Mind Mapping”, в стимулировании когнитивной активности, а также рассмотрены интеграционные 
возможности ИКТ, геймификации, технологий VR/AR и подхода STEAM. Результаты исследования подтверждают 
важность создания интерактивной образовательной среды для формирования метакогнитивных компетенций, 
развития логического и творческого мышления учащихся.

Ключевые слова: когнитивное развитие, интерактивные методы, педагогические технологии, метакогнитивные 
стратегии, образовательный процесс, STEAM, геймификация.

KIRISH
Zamonaviy ta’lim tizimida inson tafakkurini faollashtirish, kognitiv (bilish) faoliyatni rivojlantirish hamda 

shaxsning intellektual salohiyatini yuksaltirish masalasi pedagogika fanining markaziy muammolaridan biri sifa-
tida e’tirof etilmoqda. XXI asrda ta’lim jarayoni an’anaviy yodlash va reproduktiv yondashuvlardan interaktiv, 
refleksiv hamda kognitiv faoliyatga asoslangan o‘qitish modellari sari o‘zgarmoqda. Bu esa o‘quvchi shaxsining 
faolligini oshirish, mustaqil fikrlash, muammoni hal qilish, tahlil qilish va yangi bilimlarni integratsiyalash qobili-
yatlarini shakllantirishni talab etadi. Kognitiv rivojlanish jarayoni inson ongining faol ishlashi bilan uzviy bog‘liq 
bo‘lib, idrok, xotira, tafakkur, e’tibor va tasavvur kabi psixik jarayonlarni o‘z ichiga oladi. Ushbu jarayonlarning 
samarali shakllanishi, o‘z navbatida, o‘quvchilarning bilimlarni ongli o‘zlashtirishi va ularni amaliyotga tatbiq 
etish darajasini belgilaydi. Shuning uchun ham pedagogik jarayonda kognitiv faoliyatni rivojlantirishga ta’sir 
etuvchi ijtimoiy, psixologik, pedagogik va texnologik omillarni chuqur o‘rganish zamonaviy ta’limning dolzarb 
vazifasidir.

Bugungi kunda ta’lim amaliyotida interaktiv metodlar – “Aqliy hujum”, “Klaster”, “Fishbone”, “Case-study”, 
“Mind Mapping”, “Debatlar”, “Conceptual mapping” kabi usullar keng qo‘llanilib, o‘quvchilarning bilish faoli-
yatini faollashtirishda muhim o‘rin tutmoqda. Shu bilan birga, axborot-kommunikatsiya texnologiyalari (AKT), 
gamifikatsiya elementlari, VR/AR texnologiyalari va STEAM yondashuvining joriy etilishi o‘quv jarayonining 
innovatsion, integratsion va kognitiv yo‘nalishda takomillashuviga xizmat qilmoqda. Mazkur tadqiqotda aynan 
shu omillar tizimi va ularning o‘zaro bog‘liqligi tahlil qilinadi. Shuningdek, kognitiv rivojlanishni jadallashtiru-
vchi metodik yondashuvlar, interaktiv texnologiyalar hamda o‘qituvchining metodik mahorati o‘rtasidagi uzviy 
aloqadorlik ilmiy-nazariy asosda yoritiladi. Tadqiqotning dolzarbligi shundan iboratki, u nafaqat kognitiv jara
yonlarning tabiati va pedagogik mexanizmlarini o‘rganadi, balki zamonaviy o‘qitish strategiyalarini takomillash
tirish orqali o‘quvchining intellektual va ijodiy salohiyatini rivojlantirishga xizmat qiladi.

MAVZUGA OID ADABIYOTLAR SHARHI
Kognitiv rivojlanish nazariyasining ilmiy asosi J. Piaget (Ж. Пиаже)ning “Aqliy rivojlanish bosqichlari” 

konsepsiyasiga tayanadi. Olim bolaning bilish faoliyati ketma-ket, mantiqan izchil bosqichlar orqali shakllan-
ishini asoslab, kognitiv jarayonlarni ijtimoiy tajriba bilan bog‘liq deb ko‘rsatadi. L. S. Vygotskiy (Л. С. Выготский) 
esa “yaqin rivojlanish zonasi” nazariyasi orqali bilim egallashda ijtimoiy muloqot, o‘qituvchi va o‘quvchi o‘rta-
sidagi kognitiv aloqadorlikning hal qiluvchi rolini ta’kidlaydi. D. Bruner (J. Bruner) o‘qitish jarayonida “kognitiv 
konstruktivizm” tamoyilini ilgari surib, o‘quvchilarning o‘z faol ishtiroki, qidiruv faoliyati va tajriba asosida 
o‘rganish zarurligini isbotlagan. X. Gardner (H. Gardner)ning “Ko‘p intellektlar nazariyasi” esa kognitiv rivojla
nishning individual farqlanishiga asoslanadi, ya’ni har bir o‘quvchining bilish salohiyati o‘ziga xos tarzda shakl-
lanadi. So‘nggi yillarda neyropedagogika sohasida olib borilgan tadqiqotlar (E. Jensen, M. Posner, D. Sousa va 
boshqalar) kognitiv jarayonlarning miya faoliyati bilan uzviy bog‘liqligini ilmiy jihatdan isbotlab, interaktiv metod 
va texnologiyalar orqali neyron faollikni rag‘batlantirish ta’lim samaradorligini oshirishini ko‘rsatdi.

MDH mamlakatlari olimlarining ishlari. Rossiyalik pedagog va psixolog olimlar – N. I. Vershinina, 
V. I. Bogdanov, G. V. Erofeeva, O. N. Tretyakova va boshqalar kognitiv faoliyatni rivojlantirishda o‘qitishning 
uzviylik va izchillik tamoyillariga e’tibor qaratishgan. Ularning fikricha, o‘quvchining tafakkur tizimi bosqichma-
bosqich murakkablashib boradi, shuning uchun o‘qitish metodlari ham kognitiv bosqichlarga moslashtirilgan 
bo‘lishi lozim. A. A. Verbitskiy “kontekstli o‘qitish” nazariyasida o‘quv faoliyatining mazmuni real hayotiy vazi-
yatlar bilan bog‘langan taqdirdagina samarali kognitiv rivojlanish yuz berishini asoslagan. M. I. Mahmutov esa 
muammoli o‘qitishning psixologik mexanizmlarini o‘rganib, bilish jarayonlarini faollashtirishda mustaqil izla-
nish, mantiqiy tahlil va ijodiy tafakkur elementlarining o‘rni beqiyos ekanligini ta’kidlaydi. O‘zbekistonlik olimlar 
– A. Abduqodirov, N. To‘raqulova, Z. Nishonova, Sh. Xasanboeva, M. Ochilov, A. Haydarov, N. Ismoilova, 
G. Usmonova va boshqalar kognitiv faoliyatni rivojlantirishni milliy ta’lim kontekstida o‘rganib kelishmoqda. Ular 
interaktiv metodlar, axborot-kommunikatsiya texnologiyalari va innovatsion yondashuvlar o‘quvchilar tafak-
kurini faollashtirishda hal qiluvchi rol o‘ynashini asoslaydi. Shuningdek, N. M. Mirzayev va D. A. Yo‘ldosheva
larning ishlanmalarida ta’limda gamifikatsiya va raqamli texnologiyalar asosida kognitiv faollikni rag‘batlantirish 
masalalari yoritilgan. Kognitiv rivojlanish jarayoniga o‘qituvchi shaxsining metodik mahorati, dars jarayonidagi 
interfaol muhit, shuningdek, ta’lim resurslarining multimodal xususiyatlari sezilarli ta’sir ko‘rsatishi ilmiy asosda 
ko‘rsatib berilgan.

TADQIQOT METODOLOGIYASI
Kognitiv rivojlanishga ta’sir etuvchi omillar tizimi. Pedagogik jarayonda kognitiv rivojlanish ko‘plab o‘zaro 

bog‘liq omillar majmuasi ta’sirida shakllanadi. Ushbu omillarni shartli ravishda ijtimoiy, psixologik, pedagogik va 
texnologik omillar tizimiga ajratish mumkin.

1.	 Ijtimoiy omillar – o‘quvchi shaxsining ijtimoiy muhitda shakllanishini belgilovchi elementlardir. Oila, 
maktab jamoasi, o‘qituvchi, tengdoshlar guruhi va ommaviy axborot vositalari o‘quvchining kognitiv moti-
vatsiyasiga bevosita ta’sir ko‘rsatadi. Ta’lim muhitida ijtimoiy muloqotning samarali tashkil etilishi, o‘zaro 
hurmat va hamkorlik tamoyillarining ustuvorligi o‘quvchining bilish faolligini oshiradi.

2.	 Psixologik omillar – diqqat, idrok, xotira, tafakkur va hissiy-intellektual barqarorlik kabi kognitiv jarayon
larning tabiiy xususiyatlari bilan bog‘liqdir. Tadqiqotlar shuni ko‘rsatadiki, o‘quvchining diqqatni boshqarish 
darajasi va ishchi xotiraning sig‘imi o‘qitishning natijaviyligini belgilovchi eng muhim psixologik parametrlar 
sirasiga kiradi. Shuningdek, motivatsiya, o‘z-o‘zini baholash va metakognitiv kuzatuv (self-monitoring) 
jarayonlari o‘quvchi bilish faoliyatining sifat ko‘rsatkichlarini aniqlaydi.

3.	 Pedagogik omillar – o‘qituvchining metodik mahorati, darsning didaktik strukturasini to‘g‘ri tashkil etishi, 
muammoli o‘qitish, refleksiya va tahlilni yo‘lga qo‘yish bilan chambarchas bog‘liq. Kognitiv faoliyatni rivo-
jlantirishda o‘qituvchining asosiy roli – o‘quvchining o‘z fikrini mustaqil shakllantirish, tahlil qilish va asoslash 
ko‘nikmalarini faollashtirishdan iborat.

4.	 Texnologik omillar – zamonaviy AKT, raqamli resurslar, virtual haqiqat (VR/AR) texnologiyalari, STEAM 
yondashuvlari, gamifikatsiya vositalari va interaktiv platformalarning o‘quv jarayoniga integratsiyalashuvini 
o‘z ichiga oladi. Ushbu texnologiyalar o‘quvchining bilish jarayoniga sezilarli turtki beradi, o‘z-o‘zini bosh-
qarish va reflektiv o‘rganish ko‘nikmalarini kuchaytiradi. Shunday qilib, kognitiv rivojlanish jarayoni ko‘p 
omilli, tizimli va integrativ hodisa bo‘lib, u insonning bilish, emotsional hamda ijtimoiy tajribalarining o‘zaro 
uzviy ta’siri natijasida shakllanadi.

TAHLIL VA NATIJALAR
Kognitiv faoliyatni rivojlantirishda interaktiv metodlarning o‘rni. Interaktiv metodlar o‘qitish jarayonida o‘qu-

vchining faol ishtirokini ta’minlovchi, bilimni o‘zlashtirishni reproduktiv emas, balki konstruktiv asosda amalga 
oshiruvchi samarali vositalardir. Ular o‘quvchini bilim iste’molchisi emas, balki bilim yaratuvchisi sifatida shak-
llantiradi.

•	 “Aqliy hujum (Brainstorming)” metodi – o‘quvchilarda ijodiy tafakkur, tezkor fikrlash va tahliliy xulo-
salash qobiliyatini rivojlantirishga xizmat qiladi. Bu metodda o‘quvchilar muammoni hal etish uchun imkon 
qadar ko‘p g‘oyalar ishlab chiqadilar, keyinchalik ular tahlil qilinib, amaliy jihatdan eng maqbullari tanlanadi.

•	 “Fishbone” (sabab-natija diagrammasi) – tahliliy fikrlash va sababiy bog‘lanishlarni aniqlashni o‘rgatadi. 
O‘quvchilar biror hodisaning asosiy sabablarini aniqlash orqali mantiqiy tahlil va muloqot ko‘nikmalarini 
rivojlantiradilar.

•	 “Case-study” metodi – real hayotiy vaziyatlar asosida muammolarni tahlil qilish va yechim ishlab chi
qishga yo‘naltirilgan bo‘lib, bu metod tafakkurning amaliy, kontekstual va refleksiv komponentlarini birlash
tiradi.

•	 “Mind Mapping” (aqliy xarita) – axborotlarni tizimlashtirish, asosiy g‘oyalar o‘rtasidagi mantiqiy bog‘la
nishni aniqlash, xotira va idrokni kuchaytirish uchun samarali vositadir.

•	 “Gamifikatsiya” – o‘yin elementlarini ta’lim jarayoniga kiritish orqali motivatsiyani oshiradi, raqobat va 
hamkorlikni uyg‘unlashtiradi hamda kognitiv faollikni rag‘batlantiradi. Interaktiv metodlar qo‘llanilganda 
o‘quvchi subyekti o‘z fikrini erkin ifoda etadi, muloqotga kirishadi va ijodiy tafakkur orqali yangi bilimlarni 
shakllantiradi. Bu jarayonda o‘qituvchi faollikni boshqaruvchi moderator sifatida ishtirok etadi.

Zamonaviy ta’lim texnologiyalari va kognitiv rivojlanish. Axborot-kommunikatsiya texnologiyalari (AKT) 
o‘qitish jarayonini shaxsga yo‘naltirilgan va adaptiv tizimga aylantirdi. Raqamli platformalar, onlayn test tizimlari, 
videoresurslar va virtual laboratoriyalar o‘quvchining idrok, tasavvur va refleksiya jarayonlarini faollashtiradi. 
STEAM ta’limi (Science, Technology, Engineering, Art, Mathematics) kognitiv faoliyatni integratsion asosda 
rivojlantiradi. Fanlararo bog‘liqlik orqali o‘quvchilar nazariy bilimlarni amaliy muammolarni hal etishga tatbiq 

etishni o‘rganadilar. VR/AR texnologiyalari o‘quvchilarga murakkab tushunchalarni fazoviy-idrokiy darajada his 
qilish imkonini beradi. Bu texnologiyalar idrok, xotira va emotsional anglash jarayonlarini bir vaqtning o‘zida 
faollashtiradi, bu esa bilimning chuqur va barqaror shakllanishiga olib keladi. Metakognitiv texnologiyalar o‘quv
chini o‘z o‘rganish jarayonini rejalashtirish, nazorat qilish va baholashga o‘rgatadi. Bunday yondashuv kognitiv 
rivojlanishni yuqori darajaga ko‘taradi, chunki o‘quvchi o‘z fikrlash faoliyatining subyekti bo‘lishni o‘rganadi.

Tadqiqot natijalariga ko‘ra, interaktiv metodlar va texnologiyalarni tizimli qo‘llash o‘quvchilarning kognitiv 
faoliyatida sezilarli o‘sishni ta’minlaydi. Eksperimental guruh ishtirokchilarining diqqat barqarorligi, ishchi xotira 
hajmi, mantiqiy fikrlash darajasi va ijodiy tafakkur ko‘rsatkichlari nazorat guruhiga nisbatan 25–30% yuqori 
natijani ko‘rsatdi. Tahlil jarayonida o‘quvchilarda quyidagi o‘zgarishlar kuzatildi: muammoli vaziyatni anglash 
va tahlil qilish qobiliyati oshdi; mustaqil qaror qabul qilish ko‘nikmasi shakllandi; metakognitiv kuzatuv (self-
regulation) va refleksiya madaniyati yuksaldi; o‘qishga ichki motivatsiya va ishtirok darajasi ortdi. Shuningdek, 
o‘qituvchining metodik mahorati va darsda interaktiv muhit yaratish ko‘nikmasi o‘quvchilarning kognitiv faolli-
giga bevosita ta’sir ko‘rsatuvchi asosiy determinant sifatida qayd etildi.

XULOSA VA TAKLIFLAR
Pedagogik jarayonda kognitiv rivojlanish – bu faqat bilish faoliyati emas, balki shaxsning ijodiy, hissiy va 

ijtimoiy o‘sishining uzviy qismidir. Interaktiv metodlar va zamonaviy texnologiyalar o‘quvchini o‘rganish jarayo
nining faol subyekti sifatida shakllantirib, uning tafakkur tizimida tahliliy, refleksiv va ijodiy komponentlarning 
uyg‘un rivojlanishini ta’minlaydi. Natijalar shuni ko‘rsatadiki, kognitiv faoliyatni rivojlantirishga yo‘naltirilgan 
interaktiv ta’lim – ta’lim sifatini oshirish, mustaqil fikrlaydigan, innovatsion salohiyatga ega shaxsni shakllanti
rishning asosiy shartidir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

